ՆՊԱՏԱԿԱՀԱՐՄԱՐՈՒԹՅԱՆ ՏԵՂԵԿԱՆՔ
Հայաստանի Հանրապետության կառավարության և Ճապոնիայի կառավարության միջև հայտագրերի փոխանակման ձևով կնքվող դրամաշնորհի
Համաձայնագրի (Հայտագիր) կնքման
           Հայ-ճապոնական հարաբերությունները, հատկապես արտակարգ իրավիճակների կանխման և հետևանքների վերացման բնագավառում, վերջին տարիներին բավականին աշխուժացել են: Սա առաջին հերթին պայմանավորված է երկու կողմերի նույնավեկտոր մոտեցմամբ արտակարգ իրավիճակներին, բնական և տեխնածին ռիսկերին և, իհարկե, այդ ամենից պաշտպանության հարցերին:
           Գոհունակությամբ պետք է նշել, որ ճապոնական կողմը պարբերաբար աջակցում է ՀՀ տարածքային կառավարման և արտակարգ իրավիճակների նախարարությանը նորագույն տեխնոլոգիաների տիրապետման, արտակարգ իրավիճակների բնագավառի մասնագետների պատրաստման և վերապատրաստման հարցերում: Այդ բոլորն իրականացվում է ոչ միայն միջնորդավորված /ՄԱԿ-ի ծրագրերով/, այլև ուղիղ` փոխայցելությունների ու հանդիպումների միջոցով: Մասնավորապես Սենդայի ծրագրով իրականացվում են նպատակային միջոցառումներ, որոնք բխում են երկու պետությունների ազգային անվտանգության  ռազմավարությունից: Ավելորդ չէ նշել, որ երկու երկրներն էլ ունեն երկրաշարժավտանգ բարձր ռիսկայնություն, որը ևս յուրատեսակ համագործակցության խթան է: 

         Հերթական աջակցությունը դրամաշնորհի ձևով խիստ պահանջված է, և կարող         է նպատակային արդյունքներ տալ ոչ միայն երկու պետությունների փոխշահավետ համագործակցությանը, այլև ՀՀ տարածքային կառավարման և արտակարգ իրավիճակների նախարարությանը բազմաթիվ հրատապ խնդիրների լուծման առումով:
         Ելնելով ասվածներից` նպատակահարմար է կնքել Ճապոնիայի կառավարության կողմից Հայաստանի Հանրապետության կառավարությանը դրամաշնորհ տրամադրելու Համաձայնագիրը (Հայտագիր):

